
				Kaca iki wis divalidasi
(Saparmiyati, S. Pd), Aja Padha Lena (Dalroso), Nastiti (Eko Teguh Santosa, S. Pd). Kapindho, bab etika Jawa kayata: Tatakrama Jawi (Tomy Giyatno), Pados Ngelmi (Sumami, S. Pd), Nyirik Tindak Susila (Supoyo). Katelu, perkara wawasan altruistik (tresna nusa bangsa), kayata Bangsaku (Suwarni, S. Pd), Elinga Pemudha (Any Sulistyaningsih, S. Pd), Nglabuhi Negara (Suparman, BA.,), Putra Bangsa (Supartinah). Kaping pat, masalah romantika sastra lan budaya Jawa, kayata: Bengkel Sastra (Slamet Waluya), Nguri-Uri Basa Jawi (Kemin Rahardjo), Nggilut Sastra Jawi (Legiyo), Mbangun Makam Kertayuda (Sumiharjo), Basa Jawi Misuwur (Sugiyo), Parasdya lan Karunan (Soegiyono, MS), Adiluhung (Slamet Nugraha), Gurit lawan Tembang (Rohmad Darojad). Kalima, ganda politik tinemu ing irah-irahan Kridhaning Pemilu (Sulistiyah, A. Ma. Pd), Aja Korupsi (Suparman Ts, BA). Kaping nem, mambu religius kayata Al Quran Suci (Tri Wahyuni, BA), Sumarah
Mring Gusti (Sunartiningsih), Tobat (Supraptono). Kapitu, wujud Pitutur kayata Pituturku (Marsih, S. Pd), Wong Lumaku (Subardi), Bab Ngelmi (Sri Hidayati Yuliastuti), Alam Donya (Betty Mahara Setyawati), Kedu Titi (Suparmiyati, S. Pd), Guru (Darsuyono), Aja Padha Lena (Dalroso).


Seka masalah pitung werna sing digubah kasebut, nuduhake yen para guru duwe kreativitas, menjila. Mung kari gelem ngulinakake nyoret-nyoretapa nutuli ketik apa ora. Yen mung mandheg merga ana pancingan pelatihan 4 dina iku, kok eman-eman. Iki jeneng life skill tenan. Tegese, yen para guru kasebut gelem ndregil, ngulinakkake nulis lan ngirim karyane menyang medhia massa —bakal saya hebat. Luwih becik meneh yening sekolahane dhewe, kerep dianakake lomba (tetandhingan) nulis macapat, najan hadhiahe ora ngapiroa ning asile bakal sembada. Apameneh, saiki apa program school grant kanggo sekolahan, rak luwih becik ngono.

